
Jungs un Deerns leest Platt 

Düt Johr maakt de Kath. School St.-Joseph Wandsbek to`n 1. Mal mit bi de Plattdüütschen 

Vörleeswettstriet „Jungs un Deerns leest Plat“. Düsse Wettstriet is een Kooperatschoon von de 

Schoolbehöörd Hamburg un dat Ohnsorg Theater. Söss Schölerinnen ut de 4. Klassen harrn sik dorför 

mellt un siet end op verleden Johr flietig öövt. Mehrstendeels hebbt se tohus öövt un dorbi harr een 

Ton-Opnahm holpen. Wat düsse Ton-Opnahm weer, de hett een Optreckersche ut Schleswig-Holstein 

maakt un ehre Modderspraak is Plattdüütsch. Welk Schölersche harrn ok mit jümehr Plattdüütschen 

Verwandschop öövt. Dat hett övrigens nich nöddig doon al Platt to snacken, jedeen kunn mitmaken. 

Af un to hebbt de Schölerinnen ok in de GBS öövt tosamen mit Fru Hufnagel un Fru Moch 

(Ehrenamtliche). An Middeweken, den 26.02.2025 weer dat dann sowiet: In'n Musik-Ruum wöör de 

Schoolsieger von de St. Joseph School bestimmt. De Schölerinnen hebbt dorför een Text ut de 

Plattdüütschen Översetten von dat Book Pippi Langstrumpf vun Astrid Lindgren vörleest un dat weer 

„Pippi geiht na School“. Tohörers weern ok dorbi un se hebbt sik bannig över dat Vörlesen vun de 

Kinners höögt. Fru Hufnagel, Fru Kliber und Fru Moch, wat de Jury weer, müss toletzt twee 

Schölerinnen bestimmen: De een schall för de St Joseph School bi den Wettstried vörlesen. De annere 

Deern schall inspringen wenn nödig. Un de Jury harr dat bannig suer för't Bestimmen. Man an'n Enn 

legg se sik fast op Carlotta as Schoolsiegersche un Lefke to'n Inspringen, beid ut de Klass 4. Tokamen 

Etapp schall dat Vörlesen buten de St Joseph School warn un dat schall in de ersten twee Weken 

vun'n Maimaand ween. Toletzt ward dat an'n 29.06.2025 de letzte Runn mit een grote Afluss-Gala in 

dat Ohnsorg Theater geven. Dor kann een ok wat gewinnen. Wi wünscht al mal: Allens Gode! Wat all 

de Schölerinnen vun de St. Joseph-School sünd, de hebbt al nu för jümehre Anstrengen een Geschenk 

kregen. (Bianca Moch) 

  

 


